
ᐱᖁᔭᖅ ᐋᖅᑭᒋᖅᓯᔾᔪᑕᐅᔪᖅ ᒪᓕᒐᓕᐅᖅᑏᑦ ᐊᐅᓚᑦᑎᔩᓪᓗ ᑲᑎᒪᔨᖏᑦᑕ ᐱᖁᔭᖓᓂᒃ 
(ᐊᖏᕈᑕᐅᔪᖅ ᓅᕙᐃᕝᕙ 30, 2001) 

 
ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᐅᖃᐅᔾᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐅᑯᓂᖓ: 
 
1. ᒪᓕᒐᓕᐅᖅᑏᑦ ᐊᐅᓚᑦᑎᔩᓪᓗ ᑲᑎᒪᔨᖏᑦᑕ ᐱᖁᔭᖓ ᐋᖅᑭᒋᐊᖅᑕᐅᒃᑲᓐᓂᖅᐳᖅ 
ᑖᔅᓱᒨᓇ ᐱᖁᔭᑎᒍᑦ. 
 
2. ᑎᑎᕋᖅᓯᒪᓂᐅᑉ ᐃᓚᖓ 23 ᐋᖅᑭᒋᐊᖅᑕᐅᒃᑲᓐᓂᖅᐳᖅ ᐃᓚᒋᐊᖅᑕᐅᓪᓗᓂ ᐊᑖᓂ 
ᑎᑎᕋᖅᓯᒪᔪᑦ ᐃᓚᒃᑲᓐᓂᖏᓐᓄᑦ ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᑕ (6) ᑭᖑᓂᑦᑎᐊᖓᒍᑦ: 
 
 (7) ᐃᒪᐃᑉᐸᑦ, ᐊᑕᖏᕈᑕᐅᓗᓂ ᐊᖏᕈᑕᐅᓯᒪᒻᒪᕆᒃᐸᑦ, ᐋᖅᑭᒃᑕᐅᓯᒪᔪᑦ 
ᐊᑭᓕᐅᑕᐅᕙᒃᑐᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒍᑎᒋᓗᒍ ᑎᑎᕋᐅᓯᐅᓯᒪᔪᖅ 
ᑎᑎᕋᖅᓯᒪᓂᕐᒥᑦ 41(1.4)(ᐃ)-ᒥᑦ ᑕᕝᕙᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᕐᒥᑦ 
ᑕᒪᐃᓐᓄᓕᒫᖅ ᐊᖏᒡᓕᒋᐊᕈᑕᐅᕙᒃᐳᖅ ᐅᕝᕙᓘᓐᓃᑦ ᒥᑭᒡᓕᒋᐊᕈᑕᐅᕙᒃᖢᓂ 
ᐋᖅᑭᒃᓯᒪᓂᖃᖅᖢᑎᒃ ᐳᓴᓐᑎᖏᑦᑎᒍᑦ, ᑖᓐᓇ ᐅᖃᖅᑎ, ᐱᖁᔭᐅᑎᓪᓗᒍ ᐊᐅᓚᑦᑎᔩᑦ ᐊᒻᒪ 
ᐱᔨᑦᑎᕋᖅᑏᑦ ᑲᑎᒪᔨᖏᓐᓄᑦ, ᐱᔪᒪᒍᓂ, ᒪᓕᒍᑎᖃᕐᓗᓂ ᐱᖁᔭᕋᓛᒥᒃ, 
ᐊᖏᒡᓕᒋᐊᖅᑎᑦᑎᔪᓐᓇᖅᐳᖅ ᐅᕝᕙᓘᓐᓃᑦ ᒥᑭᒡᓕᒋᐊᖅᑎᑦᑎᔪᓐᓇᕆᓪᓗᓂ ᐋᖅᑭᒃᓯᒪᔾᔪᑕᐅᔪᓂᒃ 
ᐊᑭᓕᐅᑕᐅᕙᒃᑐᓂᒃ ᒪᓕᒍᑎᒋᓗᒍ ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᓂᒃ (1)-ᒥᑦ ᐊᔾᔨᒋᑎᓪᓗᒍ 
ᐳᓴᓐᑎᒋᔭᐅᔪᑎᒍᑦ. 
 
 (8) ᐱᖁᔭᕋᓛᓕᐅᖅᑕᐅᔪᕕᓂᖅ ᒪᓕᒍᑎᒋᓪᓗᒍ ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᓂᒃ (7)-ᒥᑦ 
ᐊᑐᓕᖅᑎᑕᐅᑐᐃᓐᓇᕆᐊᖃᖅᐳᖅ ᐱᖁᔭᕋᓛᓕᐅᖅᑐᖃᓚᐅᙱᑎᓪᓗᒍ. 
 
3. ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓ 24(1) ᐊᑐᕈᓐᓃᖅᑎᑕᐅᕗᖅ ᐊᒻᒪᓗ 
ᑭᖑᕝᕕᕈᑕᐅᓪᓗᓂ ᐅᓇ: 
 
ᖄᒃᑲᓐᓂᐊᒍᑦ ᐊᑭᓕᐅᑕᐅᕙᒃᑐᑦ 
 (1) ᖃᓄᑐᐃᓐᓇᖅ ᐊᑭᓕᐅᑕᐅᕙᒃᑐᓄᑦ ᒪᓕᒍᑎᒋᓗᒍ ᑖᓐᓇ ᐱᖁᔭᖅ ᖄᒃᑲᓐᓂᐊᒍᑦ 
ᐊᑭᓕᐅᑕᐅᓂᐊᖅᑐᑦ ᐊᑭᓕᐅᑕᐅᓂᐊᖅᐳᑦ ᒪᓕᒃᑕᐅᒋᐊᓕᖕᓂᒃ ᐋᖅᑭᒃᓯᒪᓂᖃᕐᓗᑎᒃ ᐅᑯᓄᖓ: 

(ᐃ) ᒐᕙᒪᒃᑯᑦ ᓯᕗᓕᖅᑎᖓᓄᑦ; 
(ᐱ) ᒥᓂᔅᑕᒧᑦ ᓯᕗᓕᖅᑎᐅᑉ ᐊᓯᒋᔭᖓᓄᑦ; 
(ᑎ) ᐅᖃᖅᑎᒧᑦ; 
(ᑭ) ᐅᖃᖅᑎᐅᑉ ᑐᒡᓕᐊᓄᑦ; 
(ᒋ) ᑲᑎᒪᔨᑐᐃᓐᓇᐃᑦ ᐃᒃᓯᕙᐅᑕᖓᑕ ᑐᖏᓕᐊᓄᑦ; 
(ᒥ) ᒪᓕᒐᓕᐅᖅᑎᓂᑦ ᑲᑎᒪᔨᕋᓛᖑᐃᓐᓇᖅᑐᑦ ᐃᒃᓯᕙᐅᑕᖓᓄᑦ; ᐊᒻᒪᓗ 
(ᓂ) ᒪᓕᒐᓕᐅᖅᑎᓕᒫᑦ ᑲᑎᒪᓕᕌᖓᑕ ᐃᒃᓯᕙᐅᑕᕆᔭᖓᓄᑦ, 

ᑎᑎᕋᐅᓯᐅᓯᒪᔪᖅ ᒪᓕᒍᑎᒋᓗᒍ ᑎᑎᕋᖅᓯᒪᓂᕐᒥᑦ 26(2)(ᑎ). 

4. ᑎᑎᕋᖅᓯᒪᓂᐅᑉ ᐃᓚᖓ 28 ᐋᖅᑭᒋᐊᖅᑕᐅᒃᑲᓐᓂᖅᐳᖅ ᐃᓚᒋᐊᖅᑕᐅᓪᓗᓂ ᐊᑖᓂ 
ᑎᑎᕋᖅᓯᒪᔪᑦ ᐃᓚᒃᑲᓐᓂᖏᓐᓄᑦ ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᑕ (5) ᑭᖑᓂᑦᑎᐊᖓᒍᑦ: 
 
 (6) ᐃᒪᐃᑉᐸᑦ, ᐊᑕᖏᕈᑕᐅᓗᓂ ᐊᖏᕈᑕᐅᓯᒪᒻᒪᕆᒃᐸᑦ, ᐋᖅᑭᒃᑕᐅᓯᒪᔪᑦ 
ᐊᑭᓕᐅᑕᐅᕙᒃᑐᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒍᑎᒋᓗᒍ ᑎᑎᕋᐅᓯᐅᓯᒪᔪᖅ 
ᑎᑎᕋᖅᓯᒪᓂᕐᒥᑦ 41(1.4)(ᐃ)-ᒥᑦ ᑕᕝᕙᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᕐᒥᑦ 
ᑕᒪᐃᓐᓄᓕᒫᖅ ᐊᖏᒡᓕᒋᐊᕈᑕᐅᕙᒃᐳᖅ ᐅᕝᕙᓘᓐᓃᑦ ᒥᑭᒡᓕᒋᐊᕈᑕᐅᕙᒃᖢᓂ 
ᐋᖅᑭᒃᓯᒪᓂᖃᖅᖢᑎᒃ ᐳᓴᓐᑎᖏᑦᑎᒍᑦ, ᑖᓐᓇ ᐅᖃᖅᑎ, ᐱᖁᔭᐅᑎᓪᓗᒍ ᐊᐅᓚᑦᑎᔩᑦ ᐊᒻᒪ 
ᐱᔨᑦᑎᕋᖅᑏᑦ ᑲᑎᒪᔨᖏᓐᓄᑦ, ᐱᔪᒪᒍᓂ, ᒪᓕᒍᑎᖃᕐᓗᓂ ᐱᖁᔭᕋᓛᒥᒃ, 
ᐊᖏᒡᓕᒋᐊᖅᑎᑦᑎᔪᓐᓇᖅᐳᖅ ᐅᕝᕙᓘᓐᓃᑦ ᒥᑭᒡᓕᒋᐊᖅᑎᑦᑎᔪᓐᓇᕆᓪᓗᓂ ᐊᑭᓕᐅᑕᐅᕙᒃᑐᓂᒃ 
ᒪᓕᒍᑎᒋᓗᒍ ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᓂᒃ (1)-ᒥᑦ ᐊᔾᔨᒋᑎᓪᓗᒍ ᐳᓴᓐᑎᒋᔭᐅᔪᑎᒍᑦ. 
 

(7) ᐱᖁᔭᕋᓛᓕᐅᖅᑕᐅᔪᕕᓂᖅ ᒪᓕᒍᑎᒋᓪᓗᒍ ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᓂᒃ (7)-ᒥᑦ 
ᐊᑐᓕᖅᑎᑕᐅᑐᐃᓐᓇᕆᐊᖃᖅᐳᖅ ᐱᖁᔭᕋᓛᓕᐅᖅᑐᖃᓚᐅᙱᑎᓪᓗᒍ. 

 
5. ᐊᑖᓂ ᑎᑎᕋᖅᓯᒪᔫᑉ ᐃᓚᖓ ᐃᓚᒋᐊᖅᑕᐅᕗᖅ ᑎᑎᕋᖅᓯᒪᓂᐅᑉ ᐃᓚᖓᑕ 37.1 
ᑭᖑᓂᑦᑎᐊᖓᒍᑦ: 

 
ᐱᖁᔭᕋᓛᑦ ᒪᓕᒃᑕᐅᒋᐊᓕᖕᓂᒃ ᐋᖅᑭᒃᓯᔾᔪᑕᐅᔪᑦ ᐊᑭᓕᐅᑕᐅᕙᒃᑐᓂᒃ 
37.2 (1) ᐅᖃᖅᑎ, ᐱᖁᔭᐅᑎᓪᓗᒍ ᐊᐅᓚᑦᑎᔩᑦ ᐊᒻᒪ ᐱᔨᑦᑎᕋᖅᑏᑦ ᑲᑎᒪᔨᖏᓐᓄᑦ, ᐱᔪᒪᒍᓂ 
ᐱᖁᔭᕋᓛᓕᐅᕈᓐᓇᖅᐳᖅ ᒪᓕᒃᑕᐅᒋᐊᓕᖕᓂᒃ ᐋᖅᑭᒃᓯᒪᔾᔪᑕᐅᖃᑦᑕᕐᓂᐊᖅᑐᓂᒃ ᐱᔾᔪᑕᐅᓯᒪᔪᓂᒃ 
ᑎᑎᕋᖅᓯᒪᓂᐅᑉ ᐃᓚᖓᓃᑦᑐᒥᒃ 24-ᒥᑦ. 
 

(2) ᐱᖁᔭᕋᓛᓕᐅᖅᑕᐅᔪᕕᓂᖅ ᒪᓕᒍᑎᒋᓪᓗᒍ ᑖᓐᓇ ᑎᑎᕋᖅᓯᒪᓂᐅᑉ ᐃᓚᒃᑲᖓ 
ᐊᑐᓕᖅᑎᑕᐅᑐᐃᓐᓇᕆᐊᖃᖅᐳᖅ ᐱᖁᔭᕋᓛᓕᐅᖅᑐᖃᓚᐅᙱᑎᓪᓗᒍ. 

 
6. ᑖᓐᓇ ᐱᖁᔭᖅ ᐊᑐᓕᖅᑎᑕᐅᓂᐊᖅᐳᖅ ᐊᐃᐱᕆ 1, 1999-ᒥᑦ. 
 


